
SIGUNDO DIA DE ROSH ha-SHANA

A' Yom Leha Eeroh {p. 165]

el dia ke yo te rogo, resive mi boz i mi esklamasyon

mostra tu poder i az konoser tu onipotensya i apiadir_ne

mi korason konsyente remorso, esto abatido por mi angustya
sea yo nombrado para byen, akodrate de mii pensate a mi
syempre espero tu salvasyon kon tu mizerikordya konsolame

Tu sos mi kriador i mi fuerte, afuera de ti ken puede ayudarme?
seas kon mi piadozo i no mires a mis pekados

mis ideas te unifikan, i mi aima dize: mi parte es, solo

mi korason se espavorese, i verso a Ti vyerto mi aima

oye por amor de Tu nombre, i resive oy mi orasyon

Tu konoses mis penseryos, i mis sekretos Te son deskuvyertos
melizina mis dolores i avre tus ojos | mirame

aferma mis pyes en lo derecho, puvilikamente alavare Tu nombre
a tu salvasyon espero asta ke kudyes i penses a mi

akosta a mi Tu oreja, eskucha mi boz i apiadame

a T, Dyo mio, espero, i mi korason a Tu salvasyon

garantiza Tu syervo para byen, i no mires a sus pekados

asta kuando estara Tu syervo aprezado por sus reveyos?

mis penseryos se akordaron por konsakrarsen a Ti en mis angustias
kon Ti yo me aiegro, rigme al povre de sus espantos

ati Patron del mundo espero, porke sos bueno alos ke Te esperan
sey tardivo en Tu ravya por akel ke espera a Tu mizerikordya

a Ti adereso mi supiika, i antes de rogar respondeme

esforsame kon Tu mizerikordya i manda melizina a mi dolensya
esto hazino de mis ansyas, de dia i de noche mi alma se ajita
azme suvir de los abizmos, ia Tu syervo retorna al repozo

e o o e e T e S o R At F S At P

Yah Shimha [p.171]

Alavare, Dyo, Tu nombre eterno i Tu djustedad no enkuvrire,

Esto savido i konvensido, no demandare ni egzaminare,

Pues ke so formado de la tyerra, komo a mi Dyc observare?

El es forteresa i abrigo, syempre en El me konfiare.

Luz briyante i resplandyente a kuaia la komparare?
Yishtabbah ve-yifpaar ve-yitromam ve-yitnasse

Los syelos testimonyan Tu loor, Tu glorya i Tu potensya,

Manyana i tadre i en la noche azen remarkar Tu grande sensya,

Andjeles ke Tu kriastes admiran Tu aita prudensya,

Nunka Te kansas i todo soportas, no ay limito a Tu rezistensya,

Tyerra i syelo i sus kontenido se sostyenen kon Tu providensya.
Yishtabbah ve-yitpaar ve-yitromam ve-yitnasse

La alta valor de! Kriador ken puede eksprimirla kon kompetensya?

Bivo, Eterno, i envizivie, en las alturas Su rezidensya,

Por Su amor kon Su fidel, metyo en Su tyenda Su Providensya,

De Su divinidad lo enspiro por ke konoska Su magnifisensya,

Sin semejansa, sin imitasyon, fin no ay a Su entendensya,

Sus profetas en sus vizyones se estremesen a Su prezensya.
Yishtabbah ve-yifpaar ve-yitromam ve-yilnasse

Sus grandes ovras son sin kuenta, ken puede terminar Su alavasyon?
Es venturozo el ke kontempla Su grande poder kon atansyon,

I se konfia en Dyo ke sostyene en baza solida la kreasyon,

| djustifika todas sus ovras i lo alava kon admirasyon,

I atorga por todo lo ke ovra, ke El soio save Su intisyon,

| ke ay dia ke el Dyo djuzga a kada uno por su aksyon.
Yishtabbah ve-yitpaar ve-yitromam ve-yifnasse

Ombre! Pensa i preparate, i de tu nullidad seas konvensido,

Entyende byen lo ke sos tu, i de onde sos venido!

Ken te sostyene? Ken te asaventa? | kon kuala fuersa sos movido?

Mira el grande poder de Dyo i tu espirito sea ezmovido,

Kontempla i konose Sus ovras, mas de esto no es permetido,

Presipyo i kavo no demandes, ni lo enkuvyerto ni lo eskondido.
Yishtabbah ve-yilpaar ve-yifromam ve-yitnasse

SNt ik N\FNJ‘J‘I-ff{ff”f{””f”fﬁ’”f,fffw

Im Afes

Si el servisyo de los sakrifisyos fue abandonado,
Si nuestro Santuaryo fue ruinado

Ei puevlo Yisrael no sera nunkua eksterminado
Por amor del Patriarka AVRAHAM el venerado.

Su devuamyento, O Dyo, rekonoseras,

De su fidelidad syerto te akodraras,

Kuando le dishistes toma a tu ijo regalado i io degoyaras,
| su sangre sovre el altar destiyaras

Presto koryo Avraham por aprontar a su ijo,
Ke su alma kon su aima eran en fuerte atadijo,
Apronto la lenya i el fuego sigun el Dyo kijo,
Sin ke YISHAK supyera el eskopo de este rijo.

Lejero komo el korso se sometyo Yishak a su komando,
A su padre le disho: Tu te as olvidado,
El fuego i la lenya ya estamos yevando,

Onde esta el anirnal ke sera degoyado?

Entonses, su padre por no aturvario,

Le respondyo a su ijo por kontentarlo:

El Dyo aprontara el animal por degoyarlo,
Nozotros devemos kaminar i esperarlo.

Padre i ijo kon muncho devuamyento,

Kontinuaron sus kamino kon pureza i santifikamyento,
Azer la veluntad de Dyo era sus uniko pensamyento,
Traversaron montes kon apresuramyento.

Kuando eyos vyeron de la parte de Oriente,

Ke una nuve abashava i estasyonava en el monte,
Aprontaron ios lenyos kon un amor ardyente,
Por azer la veluntad del Dyo potente.

Kuando YISHAK entendyo ke el devia ser sakrifikado,
Le disho a su padré en edad muy avansado,

Padre mio, atame komo kodrero byen asigurado,

No seas piadozo aun ke so tu regalado.

El Dyo me eskojo i me kijo mereser,

No podemos kontrafrlyar, devemos ovedeser,
La fin del ombre esto deve ser,

Murir i de entre los bivos despareser.

Kon fuersa i koraje ovedesyendo a su Dyo
Ato Avraham a su ijo ke a los syen anyos le nasyo,

Enriva de los lenyos io espandyo,
| el fuego en el altar ensendyo.

Su garganta espandyo sin ezitasyon,

| su padre se aserko kon yena intisyon,
Por degoyarlo i ofreserlo alsasyon,

| el Dyo lo mirava kon atansyon.

Lo ke izo este padre aze enkantar,

Sin ninguna piadad a su ijo iva kortar,

Para ayegarlo sakrifisyo sovre el altar,

Por egzekutir el orden de su Dyo i respektar.

Kuando Avraham metia el kuchio en la garganta,
Una boz del syelo yamava a boz alta:

AVRAHAM! AVRAHAM! No tokes al mansevo, bastal
Degoya este barvez i a YISHAK dezata.

Este animal sea su remplasamyento,
Destinado para esto dezde su nasimyento,
Ya konosi la pureza de tu sintimyento,

Tu fidelidad i tu devuamyento.

La memorya de este akto, sea, O Dyo, delantre de tu siya!
Padre i ijo te ovedesyeron kon grande enerijia,

No olvides tu aliansa kon la nasyon Judia,

Oye nuestras orasyones en este dia.

Tus ijos fideles te yaman kon abatisyon,

Este akto emportante sea sus mamparasyon,
Rezgata kon tus piadades a Tu nasyon
Ke espera syempre Tu salvasyon.

N

A' Shamati ve-Nirgazti Ip.

el dia ke Tu me egzaminas me aze estremeser,
el dia ke Tu me juzgas me aze espavoreser,
pensando ke Tu ravia me ara despareser,

por ke es terivie el dia de Tu djuzgo, A’

ken no tembla de Tu djuzgo terivie i fuerte?
Porke Tu sos Dyo grande i potente,
entornado de fuego i braza ardyente

ken puede rezistir delantre de i Al

Rey asentado en su trono djuzga su nasyon,
kon los andjeles de Su entorno aze diskusyon,
en prezensya de eyos se da la dechizyon,

por ke konoskan la derechedad de A'

Rey fuerte ke arebasha i enaltese,

kon Su orden i Su setensya enrekese i enpovrese,
el monte i el pinyasko de El se estremese,

todo se aze por su dicho de A

aze yamada a su puevio kon boz fuerte:

"Ken kere bivir i mereser buena suerte

ke korije sus defektos antes ke lo arevate la muerte,
i torne a la doktrina de AT

292)

de la flama de tu fuego mi korason bushka eskonderse,
"O Dyo temerozo"! grita i se estremese

vyendose vazio de vertudes, dize ke no merese,
prezentarse delantrede Ti A’

responde a tus ijos ke estan aki prezentses,

komo povres rogando ke sus pekados les emprezentes,
az desponer sus korasones i rendelos konientes,
protejalos kon tu favor A’

versando lagrimas mis karas se enflamaron,

las brazas de mis pekados mis rinyones iritaron,
ios djuezes se asentaron i los debates empesaron,
delantre deel Rey A’

livros de vida i muerte se avren oy en tu prezensya,

por amor de nuestros Patriarkas sea favoravie Tu setensya,
komo el guezmo de los sakrifisyos resive nuestra penitensya
akorda vida a Tus kriades A’

L ]
A' Hesed ve-Emet

Tu sos el modelo del mersed i la verdad,
kuando djuzgas a Tu puevio sea kon piadad,
a Ti esperan los ke respektan Tu Divinidad,
por ke Tu no abandonas a tus devuados A’

en sia de justisya tomas asyento
por kompensar a kada uno sigun su meresimyento

por esto deve abandonar el malo su pensamyento
i tornar a la doktrinade A’

delantre de Tu tribunal deven todos apareser
la boz del shofar aze estremeser

Tu loor i Tu grandeza aze espavoreser

del espantode A’

Tu sos mi protektor, a Ti yo vengo rogando
mira mi angustya i mi abatisyon por mi pekado
mi espirito onde ti sea guadrado

i tu me rigmiras A’

El es nuestro Rey, manadero de salvasyon
bivamos i no mueramos i no ayga lamentasyon
en Su Templo aremos sakrifisyos de jubilasyon
i entonaremos kantesa A’

todo mi enteryor alava Tu nombre

yo also mis ojos a ti esperando komo sl povre
mi korason me dize ke te roge i te konyore
por obtener tu favor A’

en el sendero de tu doktrina aderesame
kon tu mizerikordya, O Dyo, salvame
en ti me konfii, kon tu favor alegrame,

a ti kantare kon alegria A’

mira a Tus fideles kon atansyon
oye nuestra rogativa i te plazga mas ke alsasyon
mis pyes estan parados por empesar la orasyon
en puvliko Te alavare A’

oye al povre ke te aze orasyon

rezgata mi alma de Ia muerte kon tu rigmisyon
resive kon benevolensya mis palavras i mi meditasyon,
delantre de i A'





